
Abstrak: Karya ini mengetengahkan satu perbahasan kritikal dan kontemporari 
berkaitan pengurusan zakat khususnya isu penggunaan konsep maslahah dalam 
pentakrifan dan pengagihan asnaf zakat di Malaysia. Berteraskan disiplin fiqh dan usūl 
al-fiqh, karya ini menilai aplikasi maslahah yang diamalkan oleh institusi zakat melalui 
kerangka dan parameter syariah yang telah digariskan oleh para fuqaha. Secara 
sistematik, karya ini dimulakan dengan perbincangan asas mengenai amalan semasa 
pengagihan zakat di Malaysia, diikuti dengan huraian komprehensif tentang konsep 
ma lahah menurut perspektif fiqh, merangkumi definisi, pembahagian serta syarat-
syarat penggunaannya dalam proses ijtihad hukum. Teori ini kemudiannya 
diaplikasikan secara langsung terhadap isu agihan zakat melalui analisis amalan 
pentakrifan asnaf di Malaysia.
Keunikan utama karya ini terletak pada fokus analitikal terhadap tiga asnaf yang paling 
banyak melibatkan elemen maslahah, iaitu al-ghārimīn, al-riqāb dan fī sabīlillāh. 
Melalui kajian kes terhadap Lembaga Zakat Selangor (LZS) dan Baitulmal Majlis 
Agama Islam Wilayah Persekutuan (MAIWP), penulis menilai hujah, dasar, serta skim 
bantuan yang dilaksanakan oleh kedua-dua institusi ini, sekali gus meneliti implikasi 
hukum dan tadbir urus yang timbul daripada perluasan takrifan asnaf berasaskan 
ma lahah. Karya ini tidak sekadar bersifat deskriptif, bahkan tampil dengan analisis 
kritikal terhadap implikasi penggunaan maslahah, termasuklah pertembungan antara 
nas dan maslahah, risiko penyimpangan objektif pengagihan zakat, pengabaian asnaf 
yang lebih utama, perluasan skim bantuan yang tidak terkawal, serta potensi 
penyalahgunaan dana zakat. Dapatan kajian ini memperlihatkan bahawa walaupun 
prinsip maslahah mempunyai peranan penting dalam menyesuaikan hukum dengan 
realiti semasa, penggunaannya tanpa disiplin usul fiqh yang ketat boleh menjejaskan 
maqā id pensyariatan zakat. Sebagai sebuah karya ilmiah, buku ini telah memberikan 
sumbangan yang signifikan kepada wacana fiqh zakat kontemporari di Malaysia 
khususnya dalam usaha menyeimbangkan antara tuntutan fleksibiliti hukum dan 
keperluan pematuhan kepada prinsip syariah yang thabit (tetap). Hal ini bukan sahaja 
relevan untuk ahli akademik dan penyelidik dalam bidang pengajian Islam, malah 
boleh menjadi rujukan penting kepada pembuat dasar, pengamal institusi zakat dan 
pihak berautoriti dalam merangka dasar pengagihan zakat yang lebih berintegriti, telus 
dan menepati kehendak syarak.

Kata kunci: Zakat, fiqh, hukum, syariah.

Hakikatnya, pengagihan zakat kepada golongan yang berhak 
merupakan kunci utama dalam memastikan objektif pensyariatan 
zakat tercapai. Berdasarkan al-Quran, Allah SWT menyebutkan 

lapan golongan asnaf yang layak menerima zakat. Setiap golongan 
mempunyai tafsiran khusus yang diberikan oleh para fuqaha mazhab. 
Namun, pada hari ini, pentakrifannya diperluas bagi meraikan maṣlaḥah 
semasa. Hal ini menyebabkan sebahagian asnaf terkeluar daripada makna 
asal, sekali gus mengakibatkan penyalahgunaan dana zakat akibat tafsiran 
yang terlalu meluas. Oleh itu, karya ini menilai konsep maṣlaḥah yang 
digunakan sebagai penghujahan dalam perluasan takrifan asnaf, khususnya 
al-riqāb, al-ghārimīn dan fī sabīlillāh oleh Lembaga Zakat Selangor serta 
Baitulmal Majlis Agama Islam Wilayah Persekutuan; sama ada menepati 
kaedah yang ditetapkan oleh syarak atau sebaliknya. Perbahasan ini 
penting bagi memastikan pengagihan zakat menepati sasaran sebenar dan 
mengelakkan penyalahgunaan dana. Sebagai rumusan, penulis mendapati 
pentakrifan asnaf al-ghārimīn masih berada dalam konsep berhutang 
sebagaimana digariskan oleh syarak. Walau bagaimanapun, takrifan bagi 
al-riqāb dan fī sabīlillāh diperluas dengan mengambil kira maṣlaḥah 
semasa. Karya ini juga mendapati bahawa perluasan takrifan asnaf 
tersebut dalam sesetengah keadaan tidak memenuhi prinsip maṣlaḥah 

P R A K A T A

xviii

sebagaimana digariskan oleh para fuqaha. Oleh yang demikian, institusi 
zakat disarankan meneliti semula keperluan pemberian zakat kepada 
asnaf-asnaf tersebut serta menyemak kembali takrifan yang digunakan 
agar tidak terdedah kepada penyalahgunaan dana zakat.

SIDANG PENULIS

Hafizi Zikry Hasim

Muhammad Safwan Harun

Muhammad Ikhlas Rosele

Zakat merupakan salah satu daripada lima rukun Islam. Kewajipan 
menunaikan zakat dinyatakan dengan jelas dalam al-Quran dan hadis. 
Berdasarkan al-Quran, Allah SWT telah menetapkan bahawa terdapat 
lapan golongan asnaf yang berhak menerima zakat, iaitu fakir, miskin, 
amil, mualaf, al-ghārimīn, al-riqāb, fī sabīlillāh dan ibn sabīl. Setiap 
golongan tersebut mempunyai tafsiran serta syarat-syarat khusus yang 
telah ditetapkan oleh para fuqaha bagi memastikan kelayakan mereka 
dalam menerima zakat.

Seiring dengan perkembangan semasa, pentakrifan semula asnaf zakat 
merupakan isu yang sangat penting. Hal ini dikatakan demikian kerana 
sebahagian tafsiran yang diberikan oleh ulama terdahulu tidak lagi sesuai 
untuk diaplikasikan pada masa sekarang disebabkan oleh beberapa faktor. 
Antara faktor utama ialah perubahan zaman dan perbezaan konteks 
setempat. Maka, ijtihad terkini diperlukan bagi memastikan zakat dapat 
diagihkan dengan lebih berkesan.

Dalam hal ini, perluasan makna asnaf zakat merupakan salah satu hasil 
ijtihad dalam fiqh zakat. Namun, perluasan skop ini mesti berpandukan 
dalil-dalil syarak agar tidak menyimpang daripada ketetapan syariah. 
Penggunaan konsep maṣlaḥah dalam asnaf zakat juga harus berlandaskan 
kepada prinsip sebenar sepertimana yang digariskan oleh syarak bagi 
mengelakkan sebarang penyalahgunaan dana zakat. Oleh itu, agihan zakat 
yang berasaskan maṣlaḥah umum perlu diperhalusi dengan teliti supaya 
dana tersebut dapat disalurkan kepada sasaran yang tepat dan selaras 
dengan prinsip syariah.

ENDAHULUANP

1

Pengagihan Zakat di Malaysia 

Pengagihan merupakan salah satu aspek utama dalam sistem zakat yang 
mendapat perhatian luas daripada para sarjana dan penyelidik, khususnya 
di Malaysia. Banyak perbincangan telah dilakukan yang merangkumi teori, 
pelaksanaan dan kesan pengagihan zakat terhadap masyarakat. Bahagian 
ini menghimpunkan beberapa dapatan yang berkaitan dengan prinsip asas 
pengagihan zakat, faktor penentu keutamaan agihan, keberkesanannya 
dalam sektor tertentu seperti pendidikan serta kepercayaan masyarakat 
terhadap institusi zakat.

Antara rujukan penting dalam topik ini ialah hasil penulisan Humam 
Daud,8 yang meneliti asas bagi proses kutipan dan pengagihan zakat. 
Beliau menilai prinsip-prinsip ini berdasarkan amalan yang dipraktikkan 
sewaktu zaman Rasulullah SAW dan para sahabat. Dalam penulisannya, 
beliau cuba mencari titik persamaan antara sistem zakat terdahulu dengan 
konteks semasa supaya masih relevan untuk diamalkan. 

Sehubungan dengan itu, Muhibudin Abdullah9 pula memberikan tumpuan 
kepada prinsip-prinsip pengagihan zakat berlandaskan perspektif al-Quran, 
sunnah dan fiqh Islam di Selangor. Fokus utama beliau ialah Lembaga 
Zakat Selangor (LZS), sebuah institusi yang diiktiraf atas keberkesanannya 

8     Humam Daud, “Kutipan Zakat dan Agihannya: Suatu Kajian di Awal Islam,” (disertasi 
sarjana Syariah, Universiti Malaya, 2004). 

9     Muhibudin Abdullah, “Prinsip-Prinsip Agihan Zakat dan Pelaksanaannya di Negeri 
Selangor”, (disertasi sarjana Falsafah, Universiti Teknologi Malaysia, 2017). 

MALAN SEMASA 
AGIHAN ZAKAT

A

7

Pengenalan 

Peredaran zaman telah membawa kepada pelbagai ijtihad baharu dalam 
fiqh zakat, termasuk pentakrifan semula asnaf. Ketika menjalankan proses 
ijtihad, maṣlaḥah dijadikan salah satu kayu ukur dalam menentukan 
hukum-hakam semasa.23 Penggunaan maṣlaḥah dalam menyelesaikan 
isu-isu fiqh mesti dibincangkan secara teliti dan jelas bagi mengelakkan 
penyalahgunaan konsep tersebut yang boleh membawa kesan negatif 
kepada hukum Islam.24 Oleh itu, bab ini akan membincangkan konsep 
maṣlaḥah secara menyeluruh, merangkumi definisi, pembahagian serta 
ḍawābiṭ yang ditetapkan bagi pengaplikasiannya. Seterusnya, bab ini turut 
meneliti pandangan para fuqaha mengenai penggunaan maṣlaḥah dalam 
pentakrifan asnaf zakat serta hikmah di sebalik penetapannya.

Definisi Maṣlaḥah

Perbincangan mengenai definisi sesuatu istilah merupakan asas utama 
sebelum beralih kepada perbincangan yang lebih mendalam. Dalam 
membahaskan topik maṣlaḥah, definisi dari sudut bahasa dan istilah 
perlu dijelaskan terlebih dahulu. Hal ini dikatakan demikian kerana 

23 	  Hj. Nur Asiah, “Maṣlaḥah menurut Konsep Imam al-Ghazālī,” DIKTUM: Jurnal 
Syariah dan Hukum 18, 1 (Julai 2020), 118. 

24	 Noor Naemah Abdul Rahman et.al, “Relevansi Teori al-Maṣlaḥah menurut al-Syatibi 
dalam Menangani Isu Perubatan Masa Kini,” Al-Risalah: Jurnal Ilmu Hukum 13, 1 
(Jun 2013), 114. 

ONSEP MAṢLAḤAH DALAMK PENTAKRIFAN ASNAF ZAKAT 
MENURUT PERSPEKTIF FIQH

15

Pengenalan 

Institusi zakat merupakan entiti yang bertanggungjawab menguruskan 
hal ehwal berkaitan zakat di Malaysia. Secara umumnya, fungsi utama 
institusi zakat ialah menguruskan kutipan serta pengagihan dana zakat 
kepada golongan asnaf yang berkelayakan. Pentadbiran yang cekap dan 
profesional akan memastikan institusi zakat terus relevan serta berfungsi 
dengan berkesan. Oleh itu, bab ini akan menghuraikan amalan pengagihan 
zakat yang dilaksanakan oleh institusi zakat di Malaysia, khususnya oleh 
Lembaga Zakat Selangor dan Baitulmal Majlis Agama Islam Wilayah 
Persekutuan. Bab ini juga akan menerangkan konsep pengagihan zakat 
yang diguna pakai oleh kedua-dua institusi tersebut termasuk aspek 
pengurusan pengagihan zakat, penentuan asnaf serta skim bantuan zakat 
yang disediakan. Pada akhir bab ini, satu analisis akan dikemukakan 
berdasarkan skim agihan zakat yang diamalkan oleh Lembaga Zakat 
Selangor dan Baitulmal Majlis Agama Islam Wilayah Persekutuan.

Latar Belakang Perkembangan Institusi Zakat di Malaysia 

Kewujudan institusi zakat secara profesional merupakan transformasi 
dalam pengurusan zakat di negara ini. Berdasarkan catatan sejarah, 
institusi zakat bermula sejak zaman Rasulullah SAW dan masjid digunakan 
sebagai tempat pengumpulan harta zakat sekali gus menjadi baitulmal. 
Pada zaman Saidina Umar, masjid tidak lagi digunakan kerana dana zakat 
yang semakin banyak memerlukan tempat lebih besar. Justeru, diwujudkan 

ENGAGIHAN ZAKAT YANG 
DIJALANKAN OLEH

P
INSTITUSI ZAKAT DI MALAYSIA

41

Pengenalan 

Penggunaan maṣlaḥah sebagai hujah dalam perluasan takrif asnaf 
merupakan suatu perkara yang perlu diberi perhatian. Hal ini dikatakan 
demikian kerana boleh mengakibatkan penyalahgunaan dalam pengagihan 
zakat sehingga menafikan objektif disebalik pensyariatan zakat. Walaupun 
ibadah zakat mempunyai ruang untuk menerapkan konsep maṣlaḥah 
kerana termasuk dalam cabang muamalat, namun penggunaannya mesti 
berpandukan garis panduan umum yang ditetapkan oleh syarak melalui 
perbincangan fuqaha, sebagaimana yang telah dijelaskan dalam bab 
sebelumnya. Aplikasi maṣlaḥah secara meluas oleh institusi zakat di 
Malaysia pada masa ini telah menimbulkan beberapa kesan langsung yang 
perlu dilihat semua. Justeru, bab ini akan menganalisis kesan penggunaan 
maṣlaḥah dalam perluasan takrif asnaf zakat di negara ini.

Implikasi Penggunaan Maṣlaḥah dalam Pentakrifan Asnaf Zakat di 
Malaysia  

Bagi menghadapi permasalahan baharu fiqh zakat khususnya pentakrifan 
asnaf, penggunaan maṣlaḥah sebagai hujah perlu diperhalusi dengan teliti 
bagi mengelakkan penyalahgunaan dana zakat. Oleh yang demikian, 
berikut ialah dampak negatif sekiranya maṣlaḥah digunakan tanpa garis 
panduan yang betul:

ENGGUNAAN MAṢLAḤAH DALAM 
PENTAKRIFAN ASNAF ZAKAT 

P
DAN IMPLIKASINYA DI MALAYSIA

Berdasarkan perbahasan yang telah dijalankan, kesimpulan bagi karya ini 
dirumuskan berdasarkan tiga objektif utama seperti berikut:

i.	 Mengenal pasti konsep maṣlaḥah dalam agihan zakat menurut 
perspektif fiqh 

1.	 Maṣlaḥah merujuk kepada usaha menarik manfaat dan menolak 
kemudaratan. Para ulama sepakat bahawa setiap pensyariatan 
hukum Islam mengandungi maṣlaḥah, sama ada di dunia 
mahupun akhirat. Penilaian terhadap maṣlaḥah dapat diukur 
berdasarkan pengiktirafan syarak, tahap kekuatan, skop cakupan 
serta kewujudan perubahan dalam pelaksanaannya.

2.	 Ulama telah meletakkan zakat di bawah konsep muamalat 
dan adat bukan semata-mata dalam kategori ibadah secara 
mutlak. Hal ini dikatakan demikian kerana zakat mempunyai 
hubungan yang signifikan dengan aspek kewangan umat Islam. 
Oleh yang demikian, terdapat perbezaan pandangan mengenai 
penggunaan maṣlaḥah dalam agihan zakat, iaitu sebahagian 
fuqaha membenarkannya manakala sebahagian yang lain tidak 
membenarkannya.

3.	 Penghentian penurunan wahyu menyebabkan para ulama 
menggunakan maṣlaḥah sebagai salah satu sumber hukum. Para 
fuqaha bersepakat bahawa maṣlaḥah mu’tabarah dan maṣlaḥah 
ḍarūriyyah boleh dijadikan hujah dalam pembinaan hukum 
Islam termasuk zakat. Mereka juga membenarkan penggunaan 

ENUTUPP

